
PROCESVERBAL

Nga takimi me qytetaré né lagjen “Arbéria 1,2,3 dhe Shkabaj”

Mimoza Sylejmani, drejtore. Pérshéndetje té gjithéve, miré se keni ardhur, pér ata qé
nuk me njohin jam arkitekte e ndértimtarisé me profesion tani jam drejtore né
Drejtoriné e Planifikimit. Ju e dini qé jemi duke punuar né Planin Zhvillimor Komunal
dhe Hartén Zonale, sot kemi ardhur kétu me diskutuar me ju, jo me ju prezantuar
ndonjé ide, por me ju dégjuar juve, kérkesat, ankesat e ideté e juaja té cilat do té na
ndihmojné shumé pér kété draft dokument, edhe ¢farédo gé keni paqartési, pyetje,
sugjerime, mundeni me na u drejtuar lirisht, pér até edhe jemi kétu.

Sig e dini edhe ju “Arbéria 1 dhe 2”, nuk kané plan rregullues, jané me planin e vjetér qé
ka ekzistuar, e kemi planin rregullues vetém pér “Arbéria 3”, dhe pjesén ekonomike qé
e pérfshin gjysmén e fshatit Shkabaj. Jemi duke punuar, si¢ edhe e ka cek Kryetari, né
programin e tij pér kryeqytetin, qé pjesén ekonomike né Shkabaj, jemi duke e barté
edhe né pjesén tjetér dhe njé pjesé té Bérnices sé Poshtme.

Kétu do té jeté njé sallé gjigante multifunksionale e cila ka gené me projekt té Stacioni i
autobuséve, gjithashtu edhe stadiumi, jemi duke e zhvilluar kété pjese pak mé shume,
sepse do té shtrihet krejt kampusi sportiv. Pér “ Arbéria 3”, jemi duke punuar pér
pjesén té ambulanta qé éshté njé pjese e pyllézuar, por jo shumé, mungojné ndarjet aty.
Aty kemi né plan edhe pér njé cerdhe e pér me shumeé i jap fjalén Arbér Sadikit, drejtorit
té Drejtorisé s¢ Urbanizmit.

Arbér Sadiki, drejtor. Pérshéndetje té gjithéve, uné jam Arbér Sadiki, drejtor né
Drejtoriné e Urbanizmit, ne momentalisht jemi duke punuar me planet e vjetra qé i
kemi gjete, qé éshté Plani Zhvillimor Urbanistik qé pérfshin komplet territorin e
Prishtinés dhe jané planet rregullative qé pérfshijné pjesé té caktuara. Até qé ne po
béjmé tash edhe gé na obligon edhe ligji i planifikimit i vitit 2013, e g€ pér fat té keq deri
sot nuk éshté aprovuar asnjé harté zonale, e njé numér shumé i madh i problemeve
zgjidhén pérmes hartave zonale. Pse nuk jané béré deri tani éshté sepse nuk éshté
punuar né até drejtim, edhe ne kur kemi ardhur e kemi analizuar dhe éshté e
mundshme me u béré njé puné 6 mujore né kuptimin teorik edhe praktik.

Ne kemi filluar té gjitha procedurat dhe mendojmé qé brenda njé afati té caktuar kohor
sa ma té shpejte me i pérmbyllur kéto harta zonale. Harta zonale pastaj e pérfshin té
gjithé territorin e kryeqytetit. Hartat zonale nuk munden me u béré pa u aprovuar
(rishikuar) fillimisht Planin Zhvillimor Komunal ekzistues. Sipas Ligjit pér planifikim
ekzistojné tri lloje té dokumenteve planore.



I pari éshté Plani zhvillimor Komunal, té cilin po e rishikojmé tash, né bazé té tij tani
behét Harta Zonale, mandej e precizojné se ku mundé té béhen plane rregullative té
hollésishme. Jo krejt territori i Prishtinés ka nevoje pér Plan té hollésishém rregullativ,
mirépo krejt territori i Prishtinés ka nevojé me u pérfshi mé njé harté zonale, e cila
mandej éshté dokumenti i vetém né bazé té cilit edhe 1éshohen kushtet ndértimore, dhe
lejet ndértimore.

Ne po pérpigemi tash gé té gjitha ato pa qartési, ju e dini shumé miré qé mes planeve t&é
caktuara ku shpesh pér té njéjtén zoné kané dhené koeficiente té ndryshém, kéto me i
balancuar, me i pérafruar né kuptimin e njé zhvillimi té géndrueshme té qytetit té
Prishtinés, e kété nuk mundé té e bé&jmé pa i marre informacionet edhe prej terrenit dhe
pa e analizuar miré gjendjen reale, faktike sic éshté. Késhtu qé sot ndihuni té liré pér
cfarédo lloj kérkese, ankese apo sugjerimi me e nda kétu me ne.

Pérparim Rama, kryetar. Faleminderit, miré se keni ardhur té gjithé, vizionin e
pérgjithshém té kryeqytetit né pika té shkurta ve¢ e tha Mimoza dhe Arbéri, uné dua té
flasé mé né pérgjithési né aspektin e zhvillimit té pérgjithshém té kryeqytetit duke u
ndérlidhé me zonat pér té cilat jemi kétu sot, “ Arbériné dhe Shkabaj”. Gjaté fushatés i
kam evidentuar pikat qé jané mé se té nevojshme, ndérlidhja e Arbérisé me zonén
gendér népérmjet investimeve kapitale t& médha.

Eshté njé projekte multifunksional qé e ka platformén e gjelbér qé e lidhé gendrén me
Arbériné, por qé e ka edhe ndértesén e operés dhe baletit, dhe pjesa e parkingjeve
néntokésore, e zonés komerciale. Projektin tjetér madhoré e kemi kampusin e sporteve
qé e pérfshin Arbériné dhe njé pjese né Shkabaj.

E dimé gé éshté mese e nevojshme gé pér njé zhvillim té miréfillté té ¢do qyteti té€ kemi
fokusin e zhvillimit té gendrave sportive, rekreative té cilat i kemi né mungese shumé.
Projektin tjetér madhor e kemi edhe “Solar for Kosovo”, éshté njé investim i bankés
gjermane, me Ministriné e Investimeve Kapitale né bashképunim me Komunén e
Prishtinés dhe Komunén e Obiliqgit, projekti me i madh né Evropé i kétij lloji, ku 35
megavolt energji elektrike krijohet népérmjet paneleve solar qé lidhet me Termokos
dhe gé mundéson njé ngrohje té miréfillté ambiental. I kemi edhe disa iniciativa té
pérbashkéta me bankén gjermane né planin zhvillimor qé edhe népér shtépi private té
ndérrohet sistemi i vjetér i ngrohjes me njé sistem té ri “Eco disagn”, qé mundéson
zbritjen e ndotjes se ajrit deri ne 95%.

Gjithashtu pérveg projekteve madhore jané té parapara edhe problematikat e
pérditshme gé ballafagoheni ju, si ndrigimi, rrugét, trotuaret, parkingjet, pjesét e
gjelbéruara, té gjitha kéto té pérfshihen dhe té rregullohen. Pér mos me e zgjate mé
shume ne sot jemi kétu qé me i shkémbyer ideté tona té pérbashkéta me juve, me ju
dégjuar juve dhe té gjitha kéto té i béjmé pjesé té planeve zhvillimore.



Banor i lagjes “Shkabaj”. Mendoj qé duhet té hapen bashkési lokale, sa me shumé dhe
shumé puné Komuna kishte me i kryer pérmes bashkésive lokale, dhe kishte me
funksionuar mé miré e me lehte.

Pérparim Rama, kryetar. Ndoshta e keni paré qé vec e kemi filluar dhe e kemi piké kyce
fugizimin dhe rihapjen e bashkésive lokale gé kané gené té mbyllura njé kohé té gjate,
jemi né proces té hapjes se pikave tjera q¢ Komuna me gené sa me afér me qytetaret
pérmes bashkésive lokale.

Selatin Gashi, banor. Né lagjen toné kemi shumé probleme, probleme bazike pér jetesg,
kemi problem me ujin e pijshém, nuk ka shtypje, nuk kemi ndri¢cim, mungon transporti
publik dhe kemi probleme me genté endacake.

Ragip Rugova, banor i rrugés “Ismail Qemaili”. Prej mbase luftés na e kané béré qasjen
né rrugén “Nelson Mandela”, té dyja kéto rrugé jané njé kahore mé zbrit prej “Ismail
Qemalit”, neve si banoré té késaj rruge jemi diku 40 shtépi a pér me u ngjité né rrugén
toné duhet rreth e rreth me i ra gati 1.5 km rrugé kot, sidomos né kohen e dimrit na
paraget problem.

Né vitin 2019 kemi béré peticion rreth 100 nénshkrime, dhe e kam dorézuar, por asgjé,
kemi shkuar edhe disa heré vet personalisht, por asgjé. Ju kisha luté qé té na e
rregulloni kété ¢éshtje. E dyta pér shkak té kanalizimeve té cilat né Prishtiné nuk jané
pastruar prej se éshté themeluar ky qytet, nxénia e kanalizimeve kur ka rrebeshe té
shiut nuk e pérballon, uné di disa raste qé disa heré jané vérshuar shtépité nga uji i
kanalizimi. E treta do té ishte miré qé té krijohet njé “Site zyrtar i Komunés”, ku
qytetaret mund té i japin vrojtimet e veta, vérejtjet dhe dikush sipas detyrés zyrtare té
pérgjigjet né kéto ankesa e kérkesa.

Mimoza Sylejmani, drejtore. E kemi, Prishtina Online, dhe ju kisha luté qé kérkesén pér
rrugé té vini né Komunén e Re, té martén e té enjten e kemi punén me palé, éshté
Drejtoria e Investimeve Kapitale dhe aty té parashtroni kérkesén e juaj.

Sylejman Krasniqi, banor i lagjes rruga “Stambolli”. Kemi problem me kanalizimin.

Ramadan Ahmeti, banor i lagjes “ Arbéria 2”, éshté njé pjese afér ambulantes, para disa
viteve kemi marre iniciative me banoret e lagjes qé me e shndérruar né park até pjese,
edhe USAID, ka shpreh déshiré pér me e sponsorizuar, mirépo kané gqené disa profesoré
gé nuk e kane dhéné nénshkrimin. Nése ka mundési qé me e marré parasysh até pjese
edhe me e béré njé park aty kishte me gené shumé bukur. Ju faleminderit.

Mimoza Sylejmani, drejtore. Eshté pikérisht ajo qé e thash me herét gé mungon ndarja
kadastrale e qé jemi tu e hulumtuar edhe tu u munduar gé me e kthyer até pjese pér
qytetaret, dhe do té pérfshihet né plan zhvillimor.



Shaban Kurtolli, banor i lagjes “ Arbéria 3”,rruga “Gjirokastra” dhe rruga “Mramori”,
jané né gjendje té mjerueshme, se pari pusetat jané té hapura, shtyllat elektrike jané
duke u rrezuar, uji té pijshém skemi, ska shtypje, né kété shekull kemi mungese te ujit
te pijshém, edhe kemi problem me kanalizim, edhe nuk kemi transport publik, dhe
rruga éshté e pakalueshme andej. Ju kisha luté me dal né terren me e pa situatén .

Shefqet Jahjaga, banor i lagjes. Prej vitit kur éshté planifikuar legalizimi, krejt
dokumentacionin e kamé béré gati, uné kamé aplikuar, kam béré pagesé té njé taksé
dhe ende s’kemi pérgjigjeje ju kisha luté qé sa me shpejt té béni legalizimin e pronave, e
dyta éshté ¢éshtja e ujit, né rrugén “Gjergj Balsha”, éshté sistemi i vjetér i ujésjellésit, até
ujé nuk mundesh me e pi se e ka njé eré, até ujé e pérdorim vetém pér me pastruar, né
ujin pér pije e blejmé.

Ardian Gashi, banor i lagjes rruga “Kosturi” , lagja “ Arberia 3”. Kemi shumé probleme,
do t'i ceki disa, sé pari ¢éshtja e ujit e kemi vetém njé rezervar tri objektet, jemi té lidhur
me ujésjellés po kemi shumé pak shtypje, kemi problem me kanalizim, me mbeturinat
mungojné kontejneré, mungon trafiku urban né pjesén toné, me urgjentja éshté té
lidhemi me ujé dhe me ujésjellésin.

Ilmi Reka, banor. E kam tokén qé 100 vite pérballé ambasadés amerikane, kétu me
planet ekzistuese éshté parapare gjelbérim para pronés toné , e ¢ mua me pengon
qasjen né pronén time, e dyta éshté stacioni policor qé éshté parapare né pronén time,
kérkoj gé té zhvendoset, a sa i pérket koeficientit né jemi démtuar shumé, pjesa joné
éshté 1.5, a veg pak me tutje e kane 2.1, nése mundeni me e korrigjuar, ne mendojmé ge
éshté padrejtési kjo.

Afrim Gashi, nuk pajtohem me koeficientin ka gené 2.4 ka ra ne 1.2, a me poshté neve e
kané koeficientin me té larté, ju lutem té béni dicka, e jo vetém shkel e shko koeficientet.

Abdurahman Haxhija, rruga ” Ahmet Krasniqi”. Parcela me numér 6176-0 qé 12 vite
jam i bllokuar né parcelén time qé e kam qé 250 vite. ( té bashkélidhur e gjeni ankesén e
qytetarit).

Driton Zhushi, unaza e jashtme a do té devijoj apo jo.

Pérparim Rama, kryetar. Po unaza e mesme ndryshon, lidhet tashme me dy autostradat
ekzistuese, rruga prapé ka me ekzistuar.

Driton Zhushi, a do té lejohet ndértimi aty.
Pérparim Rama, kryetar. Kété e rregullojmé me plan rregullativ.

Arbér Sadiki, drejtor. Pér punén e unazés, ka gené e paraparé né zonén ekonomike,
tash unaza léviz e tani po lidhemi me autostradén ekzistuese, mirépo né pjesét ku veg
jané léshuar lejet ndértimore né baze té planeve ekzistuese neve na obligon gé ato rrugé



ku ka kaluar unaza me i mbajte prapé, por jo té karakterit t&é unazés, d.m.th. askush nuk
ka nevoje me u shqgetésuar.

Paté edhe shumé pyetje pér pjesét ku jané dedikuar shkollat, rrugét, planet ekzistuese
nuk e kané paré sakté se ku do t& kompensohet njé dedikim publik, p.sh éshté parapare
njé parcelé private pér shfrytézim publiké mirépo nuk éshté kalkuluar ku mundet me u
kompensuar. At ¢ka ne po mundohemi me e béré, dhe arsyeja pse jemi kétu éshté qé
me i marré krejt kéto vérejtje prej juve, se edhe ne kemi parapare hapésira publike,
ndoshta edhe me shume, mirépo kemi me i kalkuluar sakte qé pjesét private ge i
marrim pér pérdorim publik me u kompensuar né vlerén e njéjte, edhe ne e b&jmé mé t&é
lehté implementimin e planit dhe nuk i bllokojmé pronén tjetrit.

Bujar Zeqiri, kryetar, i késhillit té prindérve dhe banor i lagjes ( té bashkélidhur i gjeni
ankesat dhe kérkesat edhe si kryetar i késhillit té prindérve edhe si banor i lagjes).

Ilir Hasani, banor i lagjes, rruga “Gjergj Balsha” lagja “ Arbéria3”. Kérkojmé qé té kemi
transport publik, gjithashtu té merret né konsideraté rritja e koeficientit, gjithashtu
kérkojmé qé té kemi kontroll té policisé pér vozitje té shpejté né rrugén toné.

Visar Xheladini, té rritet koeficienti né 2.4 nga 1.2.

Blerta Shujaku, banore e lagjes “Arbéria 1”. Kemi shumé probleme por me e
réndésishmja éshté genté endacake né kété pjese ndihemi té rrezikuar né ¢do kohé,
sidomos fémijét .

Rame Sadiku, banor i lagjes rruga “Gjergj Balsha”, lagja “ Arbéria 3”. Kam disa kérkesa,
té kemi transport publik né pjesén toné&, kemi probleme edhe me mbeturinat, éshté béré
njé mini deponi , kamé béré edhe ankesé.

Arben Sela, po me intereson né planin rregullues a ka digka pér lumin “Prishtevka”, aty
kah Ramiz Sadiku.

Bahri Sejdiu, banor né Shkabaj rruga “Agron Rama”. Rruga éshté shumé e ngushté, ka
gené né propozim pér zgjerim e ende asgjé, gjithashtu éshté folur pér njé cerdhe qé do
té ndértohet, gendra rekreative, dhe hedhja e mbeturinave né rrugén e “Panairit”, na
éshté premtuar qé do té ndértohet ambulanta, po shpresojmé qé kéto kérkesa do i
merrni parasysh edhe do té realizohen.

Visar Zariqi, banor i lagjes “ Arbéria 3”, pronar i parcelés 7278-49 qé éshté e destinuar
pér gendér té mjekésisé familjare, edhe rruga éshté e destinuar né parcelén time, tash a
kané me vazhduar njéjté a ka me u ndérpre ky projekt.

Agron Hamiti, kryetar i bashkésisé lokale. Kabllot e rrymés nuk jané kthyer né gjendjen
e méparshme nga KEDS-i, edhe punén nuk e kané pérfunduar edhe shpejtésia e



veturave né rrugén “Ahmet Krasniqi”, éshté alarmante, duhet urgjent té vendosen
policét aty.

Banor i lagjes. Uné jetoj né rrugén “Qemail Stafa”, né planin e juaj rregullues varrezat a
do té vijné deri té xhamia apo jo.

Ilaz Baci, banor i lagjes prej viteve té 70-ta, né rrugén “ Afrim Gashi”. Rruga joné éshté
né gjendje té mjerueshme, kanalizimi ¢do té dytén dité del prej tokés, fémijét kané me
kaluar andej, kemi béré ankesé dhe kérkesé disa here por asgjé, edhe kemi mungesé té
ujit té pijshém.

Arbér Sadiki, drejtor. Shumica e problemeve jané té ngjashme kétu, uné edhe vet jetoj
né Arbéri i di edhe shumicén se cilat jané. Shumica e kétyre problemeve qé jané
grumbulluar kétu éshté se nuk kané pasur ndonjé planifikim afatgjaté, por jané zgjedhé
problemet duke intervenuar aty pér aty.

Nése nuk planifikohen miré projektet qé me funksionuar né térési problemet mbesin
aktuale, u fol pér kanalizimet, pér bllokadén té Ambasada Austriake, ajo bllokohet me
poshté dhe era vjen mandej larté. Ne tash se bashku me bankén gjermane, jemi duke e
béré njé analize komplet té kanalizimit né Komunén e Prishtinés, éshté e vérteté qé
kanalizimet as 50% nuk e pérballojné kapacitetin ekzistues, por éshté duke u béré
ekspertiza me mjetet mé bashkékohore, gé kété problem té kanalizimit me e zgjedh
pérgjithmoné e jo pérkohésisht.

Ju teré kohés po flisni pér koeficient né rritje té ndértimit, té njéjtit koeficient sot na kané
lené pa uji, pa kanalizim, sepse nuk éshté menduar té parametrat bazé qé¢ duhet me u
pércaktuar pér njé zhvillim té tillé. Ne e dimé gé ka dallim té koeficienteve por kéto
gjera do t'i balancojmé me njé qasje té integruar. Puna e parkut, momentalisht ajo zoné
né kadastér figuron si hapésiré publike, jemi duke e shqyrtuar si mundési se si me e
zgjidhé kété problem té kufijve kadastral, qé me realizuar até park.

Pér punén e legalizimit procedura éshté shumé e lehté, né kuptimin procedural ekziston
vetém njé taksé pér legalizim, pér ndértesat 2 euro pér m2 dhe pér shtépité 1 euro pér
m?2. Pér ndértime individuale legalizimi éshté duke shkuar bukur shpejt. Pyetét pér
rreth rrotullimin qé lidhet me rrugén “Tirana” e cila e zhbllokon jashtézakonisht shumé
qarkullimin jo vetém pér Arbériné por pér Prishtinén né pérgjithési. Nuk éshté aq e
lehté se aty njé pjesé éshté né pronési té hekurudhave gé nuk éshté né kompetence té
Komunés, e gé duhet bukur shumé negociata dhe njé pjese éshté e varrezave ortodokse
e gé ju e dini shumé miré sa konsultime na duhen pér me u ofruar né até pjesé,
pérndryshe mjetet financiare pér até rrugé ka kohé qé jané ndare, né momentin qé i
zgjedhim kéto probleme administrative ajo rrugg fillon ndértimin.



Sa i pérket gjelbérimit dhe pjesés ku éshté parapare stacioni policor, gé tha zotéria, aty
nuk éshté analizuar fare se si mundet personi me e kapitalizu pjesén mbrapa sepse t'i
pér njé rrip té vogél nuk mundesh me e bllokuar komplet pronén mbrapa. Ja kisha
dhéne fjalén Ilirikut, qé éshté mé né rrjedha pér planin e mobilitetit.

Ilirk Musliu, drejtor. Pérshéndetje té gjithéve, uné jam Ilirik Musliu drejtor i
Shérbimeve Publike, i dégjova ankesat e juaja pér transportin publik, dhe rrugét dhe pér
polic té shtrire. Pér transportin publik ne jemi duke punuar shumé ngushté me
BERZHin, prej shtatorit kemi me e pas edhe njé floté té re me autobusé , gjithashtu jemi
duke punuar edhe me sektorin privat qé edhe ata me u trajtuar njéjte si Trafiku Urban,
gjithashtu jemi duke e béré rimodelimin dhe riorganizimin e té gjitha linjave né
Prishtiné dhe ne zonat rurale.

E dimé problemin e “ Arbérisé”, sa i pérket transportit publik, jemi duke punuar né até
drejtim. Sa i pérket policeve té shtrire, jemi né vlerésim té projektit besoj qé brenda 2
jave do té kemi gati kontratén, né momentin qé kryhet shumé shpejt jemi né teren,
gjendjen veg e kemi analizuar se me vendim té Kryetarit éshté formuar njé “task- forc”,
e cila non-stop ka gené né teren dhe i ka marré té gjitha shénimet, vérejtjet, ankesat me
gellim gé né momentin gé té kryhet kontrata me dal menjéheré me implementim.

Gjendjen me sinjalistiké, shenjézim e kemi mese té qarté e dimé gé asnjéheré nuk ka
gené me keq, pér arsye se OSHP-ja, nuk ka gené né funksion. Sa i pérket ndricimit
publik, ne gé 3 jave veg jemi né teren me mirémbajtje, 2 vjet nuk ka pasur kontraté pér
mirémbajtje té ndrigimit publik, ka shumé nevojé pér ndérhyrje, punétoret jané teré
kohés né teren, shumé shpejt do té jemi né lagjen e juaja sa i pérket pér zgjerim jemi ne
vlerésim té projekteve, pér zgjerim té ndrigimit publik nése nuk keni béré kérkese ju
kisha luté gé ta béni kérkesén.

Pér genté endacake veg e kemi ndaré Prishtinén né 7 zona, 7 operator gé kané me
reaguar, gjithashtu e kemi né plan edhe strehimoren gé do té jeté né nivel lokal dhe
regjional. A pér transportin publik, njé prej kushteve té¢ BERZH-it, e kemi qé né janar té
2024, transporti publik duhet me u mbyllé si temé ose i humbim fondet e po flasim pér
projekte deri né 200 milion euro.

Deri né fund té vitit mendohet té kryhet kontrata me sektorin privat, komplet kalon nen
menaxhim té Komunés. Né kryeqytet krejt autobusét kané me gené njé lloj, gjithqysh
sektori privat me kushtin e BERZH-it, autobusi me i vjetér duhet me qgené i vitit 2018.

Arbér Sadiki, drejtor. Pér punén e ndérlidhjes sé “ Arbérisé”, me qytetin éshté projekt
qé mundét me zgjate disa vite por ne kemi marré masa gé té behét njé ndérlidhje e
pérkohshme, besoj gé javén e ardhshme del né prokurim, njé ndérlidhje do té jeté prej
“Arbéris¢”, né pjesén poshté dhe tjetra prej grandit, gendra rinore e qé vazhdon pér
Aktash.



A sa i pérket pér rastin qé jeni bashképronar, ato léndé mendojmé me i zgjidh mé njé
rigjenerim urban , me mundési té njé ngritje g€ secili me i marr metrat katrore por tani

né pronési. Né zona té tilla ka me u paraparé me u béré plane rregullative té
hollésishme.

ARBERIA 2022

